
E muoeve ingrato, e cruo

Contra ro mæsmo Ce contrasto, e guerra

Superbo, rebellante

Pigmeo pretenso d'esse Gigante.



5.

Mirerà com'in spegio

De raggi trasparenti

Scrite in re carte dri decretti eterni,

Dro ben nostro, e dro megio

Re caoze, e ri accidenti,

Ri fondamenti, e ri segretti interni;

Che ri Imperij, e governi

De questo mondo chie

Onde ogn'un tanto aspira,

Chi ben dentro ri mira,

Tanto son veri Imperij e monarchie,

In quanto de lassue

Han reixe, e fondamento, e ninte chiue.



6.

Muza, mà chi me porta,

Con che forsa fatale

A stupo nuoevo oura lasciù de peizo?

Donna miro per scorta

In maestæ reale

